
	«Հայաստանի Հանրապետության կառավարության 2017 թվականի հունիսի 29-ի N 759-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի համաձայն՝ ստորաբաժանման՝ քննությունը կազմակերպող և անցկացնող աշխատակիցների ցանկը և գործունեության կարգը հաստատում է լիազորված մարմնի ղեկավարը: Այդ առումով հայտնում ենք, որ նշված ցանկն ու կարգը կարող են ընդունվել միայն որպես անհատական իրավական ակտեր՝ նկատի ունենալով ՀՀ Սահմանադրության 6-րդ հոդվածի 2-րդ մասի պահանջները, որոնց համաձայն Սահմանադրության և օրենքների հիման վրա և դրանց իրականացումն ապահովելու նպատակով ՀՀ Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Եթե քննությունը կազմակերպող և անցկացնող աշխատակիցների գործունեության կարգին վերաբերող հրամանը պարունակելու է նորմատիվ բնույթի դրույթներ, ապա այդ դեպքում դրանք պետք է սահմանվեն ներկայացված ՀՀ կառավարության որոշման նախագծում՝ համաձայն ՀՀ Սահմանադրական 6-րդ հոդվածի պահանջների:

	[bookmark: _GoBack]Ընդունվել է ի գիտություն: Լիազոր մարմնի ղեկավարի կողմից ընդունվող հրամանը կրելու է անհատական բնույթ:

	2.
	
	Նախագծի 1-ին կետի 1-ին ենթակետի վերջին նախադասության դրույթներն անհրաժեշտ է նախատեսել կարգի 4-րդ կետի լրացման տեսքով՝ համաձայն «Իրավական ակտերի մասին» ՀՀ օրենքի 70-րդ հոդվածի պահանջների:

	Ընդունվել է, Նախագծում կատարվել է համապատասխան փոփոխություն

	3.
	
	Նախագծի 1-ին կետի երկու 5-րդ ենթակետերում «բառերով» բառն անհրաժեշտ է փոխարինել «բառով» բառով՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների:
 
	Ընդունվել է, Նախագծում կատարվել է համապատասխան փոփոխություն

	4.
	
	 Նախագծում անհրաժեշտ է ապահովել 
1-ին կետի ենթակետերի հաջորդական համարակալումը, քանի որ նշված կետում առկա է երկու 5-րդ ենթակետ:

	Ընդունվել է, Նախագծում կատարվել է համապատասխան փոփոխություն

	5.
	
	Նախագծի 2-րդ կետում «հրապարակմանը հաջորդող օրը» բառերն անհրաժեշտ է փոխարինել «հրապարակմանը հաջորդող օրվանից» բառերով`  նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջները:

	Ընդունվել է, Նախագծում կատարվել է համապատասխան փոփոխություն



